
Uniformearen miraria 
Jahve-ren madarikazioen ozenta-

sunaz zabaldu da bunker demokrati-
koaren esaldia: «bortizkeriaren alde-
koek ez sarrerarik dute Europan, ez 
etorkizunik» 

Eta Iparraldekoek bezala erantzu-
teko: «Agiaa «!». 

Zeren-eta begien aurrean dugun «Eu-
ropa» ofizial horretan, Armada ofi-
zialak baitaude nagusi: eta berri ona 
baita etorkizunik ez dutela jakitea... 
Berriro ere: agian ez! 

Europa ofiziala Europa armatua 
baita, errotik Estatu ofizialen indar ar-
matuak daude hor, jaun eta jabe. Eu-
ropa ofizial horretako hamabi politzi-
sare armatuak daude, beren iskiluak eta 
guzti. Hitz batez: indar armatuak dira 
nagusi Europa ofizialean. 

Eta indar ofizial horrek dauzkaten is-
kiluak, tresna hiltzaileak dira. Kotxe 
bonba baino aisa azkarragoak: zer 
munta du amonal kilo mordo batek, 
akorazatu baten ondoan? zer da ko-
mando bat, Ejerzito ofizial baten pa-
rean? Hutsaren hurrena! 

Baina, hau bai: indar armatu beldu-
garri horiek uniformez jazten dira. 

Eta hori da kakoa. 
Uniformea jazteak garbitzen ditu ar-

madak oro. Uniforme da giltzarria: bo-
rroka armatua daramaten horiek ba al 
dute uniforme ofizialik? Ez?? Kasu! 
«Violentoak» dirakete, beraz. Uni-
formea izanez gero, berriz, tanketak 
eta napalm erabilita ere, bakezale hu-
tsak, jende prestua. Jakina! 

Eta guk bezala galdera hau eginez 
gero: «Zer defendatzen dute indar ar-
matu ofizial horiek?», anatema ez da 
luzatzen «Apólogos del terrorismo». 

Guk galderari eusten diogu, halere: 
«Zer defendatzen dute uniformez jazten 
diren indar horiek?». Oraindik zehaz-
kiago: «Zer segurtatzen dute, eta zer 
debekatzen, Euskal Herrian barrena, 
Ipar eta Hegoan, armaturik bazter guz-
tietan topatzen ditugun indar armatuek? 
Zer defendatuko dute, eta zer debeka-
tuko, 1992 miresgarri horretan?». 

Galdera honi erantzun nahi ez dio-
tenak, indar armatu ofizialen morroi 
leialak besterik ez dira. 

